
Message Eleven 

Ning Mu Shut Ai, Tsaw Ai Shăra Ni Hte Jet Ai Lăngai Sha Re Kăhkyin 

Gumdin Lam A Mădung Npawt Hpe Bai Lu La Ai Lam 

Htina chyumdaw: - 1Hk. 12:25-33, 13:33-34, Trj 12:2-18. 

I. Yeroboam a ningmu shut ai lam hpe daini Hkristan mungkan hta shingdaw 

da ai lam hku nna măsat la mai nga ai. 1Hk. 12:25-33, 13:33-34. 

A. Ningmu shut ai ngu gaw Kărai Kăsang a lam măhkrun hpe kau da ai hte Kărai 

Kăsang hta grau nna kăga lam ni a hpang de hkan ai hpe tsun măyu nhtawm, 

dai gaw Yēsu Hkristu a mying ningsang npu hta, Kărai Kăsang hpe nawku ai 

npu hta tinang a tinggyeng myit a lam ni hpe gălaw ai lam rai nga ai. Kas. 9:2, 

18:26, 2Pet 2:2, 15, 21, Yd 11, Tgy 18:30-31. 

B. Yeroboam a ningmu shut ai lam hta lam mănga lawm nga ai. 

1. Yeroboam gaw ja dumsu (sumla) lăhkawng hpe gălaw nhtawm, lăngai hpe

Behtela hta tawn da nna, bai lăngai mi hpe Dan hta tawn da ai. Măsha law

law hpe Yērusalem măre hta nawku dawjau nga ai kaw na dingbai dingna

jaw na mătu, gălaw wu ai. Dai rai nna Israela amyu măsha ni a lăngai sha rai

kăhkyin gumdin ai lam hpe măkawp măga hkang zing na mătu chyoi pra ai

lămu ga hta shingdaw nlu nawku ai mădung kă-ang tawn da na mătu Kărai

Kăsang yaw măsing da ai lam hpe tăra tawt lai wu ai. 1Hk. 12:26-30. Trj

12:2-18.

2. Yeroboam gaw tsaw ai shăra ni hta htingnu hpe gălaw nhtawm, Lewi amyu

rusai nte ai yu măya măsha ni a kă-ang kaw na hkinjawng agyi dang ap wu

ai. 1Hk. 12: 31, 13:33b, 2Hk. 13:9.

3. Yeroboam gaw Yuda mung na poi hte măren, shăta mătsat ngu na (tinang a

myit măsin hta yaw shăda da ai shăta) shi mănga ya e poi lădaw tawn da wu

ai. 1Hk. 12:32a, 33b.

4. Yeroboam gaw Behtela e nga ai hkungri hta shi gălaw da ai dumsu sumla ni

hpang de hkungga nawng ya nhtawm, Behtela hta shi gaw tsaw ai kawng hta

nawku shăra ni a mătu shătai ai hkinjawng ni hpe tawn da mu ai. kăji 32b-

33a.

5. Yeroboam gaw hkinjawng lăngai nrai timung, hkungri ntsa de lung wu ai.

kăji 33b.

C. Yeroboam a ningmu shut ai lam gaw hkrit tsang hpa măra byin wa nhtawm, shi 

a dum nta ting hpe, Kărai Kăsang e jeyang ai npu hta jăhten kau hkrum na mătu 

byin wa shăngun nna, hpang jăhtum hta Israela măsha ni hpe, rim zing la mat 

wa ai kăta de shăga woi mat wa na mătu woi awn wu ai. 13:34, 14:7-11, 15-16, 

15:29-30, 2Hk. 17:20-23. 

D. Daini na prat na “Yeroboam ni” gaw gap da ai mădung kă-ang nawku shăra ni 

gaw, kăja wa tinang akyu ara a mătu yaw shăda ai mădung kă-ang ni rai nga ma 

ai. 

1. Hkristan mungkan hta hka kăran ai lam ni gaw ting gyeg myit rawng ai hte

tinang akyu a mătu yaw shăda ai hku nna byin pru shăngun ai lam rai nga ai.

2. Măsha nkau mi gaw tinang a ting gyeng myit ra shărawng lam hpe hpring

tsup myit dik lu na mătu hkaw seng lu la măyu ai tinang akyu a mătu yaw

shăda ai măjaw shanhtē gaw Kărai Kăsang lăta da ai shăra hpe shingdu tawn

kau ma ai.

E. Kărai Kăsang a ga shăka ningnan yaw măsing hta Hkristu hta jet ai kamsham 

ai ni yawng gaw, Kărai Kăsang hpang de hkinjawng agyi ni rai nga sai rai nga 

ai. Raitim hkrat sum mat ai Hkristan mungkan gaw kamsham ai ni nkau mi hpe 

Kărai Kăsang hpe dawjau ai amu hta bungli gălaw na mătu yaw măsing da 

nhtawm, shanhtē hpe ahkaw ahkang lu ai măsha atsang tai shăngun nhtawm, 

ngam nga ai kamsham ai ni hpe gaw yu măya măsha hku nna tawn da ma ai. 

Ndai gaw, ningmu shut ai măsa lam rai nna, dai hpe anhtē nju mătsat kăbai kau 

ra na rai nga ai. 1Pet. 2:9, Shr 1:6, 5:10, 2:6, 15. 

F. Daini na Hkristan mungkan hta ningmu shut ai lam hte hpring nga ai măjaw, 

Mădu Kărai gaw, bai lu la ai lam---asak hte tengman ai lam hpe bai lu la ai----

hpe ra nga ai. Eze. 2:11, 13, 19, Shr. 2:6, 15, 1Yhn. 1:2, 5-6, Yhn. 18:37b, 

10:10b. 

G. Asak a kărum mădi shădaw ya ai lam hte tengman ai lam a hpaw hpyan da ai 

lam ni gaw kăsa ni hta hpung a ningmu shut ai lam hte hkrat sum ai lam hpe 

jeyang hpăran ai shăloi jai lang ai shăprai shămai ya tsi ni rai nga ai. 1Yhn. 1:1-

2, 5-6, Yhn. 18:37b, 10:10b, 2Pet. 1:3-21, 2Tim. 1:1, 10, 2:15, 25. 

II. Jet ai, yawng măyawng lawm ai lăngai sha kăhkyin gumdin nga ai lam hpe

bai lu la na mătu hte hkang zing na mătu anhtē gaw tsaw ai kawng ni hpe

jăhten kau ra nga ai. 1Hk. 11:7-8, 12: 26-33, 13:33-34, 14:22-23, 15:14, 22:43,

2Hk. 12:2-3, 14:3-4, 15:3-4,34-35.

A. Tsaw ai kawng ni gaw maigan amyu măsha ni shanhtē a gawngngu sumla ni 

hpe nawku na shăra ni rai nga ma ai. 

B. Israela amyu măsha ni gaw Hkanan mung kăta de shang mădu ai shăloi Kărai 

Kăsang gaw shanhtē hpe maigan amyu măsha ni a tsaw ai kawng ni yawng hpe 

jăhten kau na mătu mătsun wu ai. Trj 12:1-3. 

1. Tsaw ai kawng hpe gaw da ai lam gaw, ga kăran shai hkat na mătu rai nga

ai. Dai măjaw tsaw ai kawng ni hpe shingdaw da ai lam gaw ga kăran ai lam

rai nga ai.

2. Mădu a amyu măsha ni lăngai sha kăhkyin gumdin ai lam hpe  hkang zing

na mătu Kărai Kăsang gaw shanhtē hpe, Mădu e lăta da ai shăra shingdaw

nlu ai shăra de sa ra ai lam hpyi shawn wu ai. kăji 8, 11, 13-14, 18.

3. 1Hkawhkam laika ni hta Hkawhkam mărai lăhkawng—Shawlumon hte

Yeroboam----gaw tsaw ai kawng ni hpe gaw na mătu woi awn ai rai nhtawm,

shawng nnan lăngai hku nna myit mărin ra shărawng ai lam de hkan ai

măjaw rai nna, bai lăngai mi gaw tinang akyu ara a mătu yaw shăda ai măjaw

rai nga ai. 11:7-8, 12:27.

C. Tsaw ai kawng gaw bum tsaw ntsa, yu măya hta grau nna shătsaw da ai lăma 

ma rai nga ai. 

1. Ndai lam gaw tsaw ai kawng hta lăma ma hpe shăgrau ai lam rai nga ai.

2. Lam măhkrun gaw Hkristan mungkan hta tsaw ai kawng ni mahkra, ga kăran

ai lam mahkra gaw Hkristu hta grau nna, kăga lăma ma hpe shătsaw ai,

shăgrau ai lam rai nga ai. mădun- Kol. 1:18.

D. Shawlumon hte Yeroboam a lak htak hta tsaw ai kawng ni hpe gawgap ai măsat 

măsa lam gaw Wēnyi măsa lam hpe shingdaw da nga ai. Dai gaw anhtē a wēnyi 

măsa lam mădun na mătu ka da ai lam rai nga ai. Rom 15:4-6.  

1. Shawlumon hte Yeroboam gawgap ai tsaw ai kawng ni gaw lăngai sha

kăhkyin gumdin ai lam a npawt jăhkrat ai hpe lăja lăna jăhten kau ai.

1Hk. 11:7-8, 12:26-33.

2. Hpung asak hkrung lam hta anhtē gaw kăning re tsaw ai shăra ni mung

nmai nga ai. De mălai, anhtē yawng gaw  Hkristu hpe shăgrau na mătu

lăngai sha re ninggam hta sha nga nga ra ai. Kol. 1:18, 3:10-11.

3. Tsaw ai kawng ni mahkra gaw, jet ai hkungga ni hpe nawng ya ai shăra

ni hpe mung, lăngai sha re kăhkyin gumdin ai lam a npawt shăra hpe

mung hten bya shăngun nga ai.

E.  Tsaw ai kawng ni hpe jăhten ai lam hta ahkyak mădung lam măsum lawm nga 

ai. Shăra ni, sumla ni hte mying ningsang ni rai nga ai. Trj 12:2-3. 

1. Wēnyi măsa lam hku tsun ga nga yang, anhtē gaw hpung hta grau ai kăga

shăra mahkra hpe mung, Hkristu a mying ningsang hta grau nna kăga mying

ningsang mahkra hpe mung, jăhten kau ra nga ai. Ndai gaw anhtē gaw,

tinang a shinggyim măsa lam, mi na rudi myit, shut hpyi ai lam, akyang

lailen ni, rudi hkrang kumla ni, ra shărang awng ai lam ni, nawku shingdu

lăbau lam ni hte de a kă-up  nga ai lam ni,—jet ai lăngai sha re kăhkyin

gumdin lam hpe jăhten kau ai lam  ni mahkra hpe jăhten kau ra ai lam tsun

măyu ai. Gal 2:20, 5:34, 6:14.

2. Kolose 3:11 hta rawng ai mungga hpe jăhpring shătsup na mătu kăga shăra

ni mahkra hpe atsai awai, jăhten kau ra nga ai.

a. Anhtē gaw Hkristu hte rau hpung nre ai yawng măyawng hpe jăhten

kau ra nga ai.

b. Anhtē gaw hpung asak hkrung lam hta nga nga nna, Hkristu hpe lămu

ga kăja a nhpaw n-ya sut su ai lam hku nna kăbu găra ra nga ai. Trj.

8:7-9, Ehp. 3:8.

3. Hpung asak hkung lam gawngkya wa ai lam gaw, tsaw ai kawng ni hpe

jăhten kau na mătu ra shărawng ai lam ningra wa ai măjaw rai nga ai. 1Hk.

15:14, 22:43.

a. Anhtē a shinggyim asak hkrung lam hte htung hkying shinggyim

măsa lam hta jăhten kau na mătu, ngam nga ai, ra nga ai shăra ni law

law nga nga ai. Anhtē gaw dai ni yawng hpe jăhten kau ra ai. Dai

hpang Kărai Kăsang e lăta da ai shingdaw nlu ai shăra rai nga ai hpung

de sa ra na rai nga ai. Gal. 5:24, Mat. 16:18.

b. Jăhten kau hkrum na shăra ni mahkra hta măsat shădaw, măsat măsa

(snr) hkrang sumla nga nga ai. Anhtē a akyang lailen (snr) mi na raw

re myit hta jăhten kau hkrum ra na shădaw ni, măsat măsa ni (snr)

sumla ni nga yang nga na re.

c. Hpung hta Hkristu hta grau nna, kăga hpa lam mung nmai nga ai.

Hkristu gaw yawng măyawng rai nhtawm, yawng măyawng hta nga

nga ra ai. Kol. 1:18, 27, 2:2, 3:11.

III. Ningmu shut ai, tsaw ai kawng ni hte ga kăran ai lam ni gaw Hkristan

mungkan hta nga nga ai măjaw, jet ai lăngai sha re kăhkyin gumdin lam a

npawt shăra hpe bai lu la ra nga ai. Ehp. 4:2-6, 13, Yhn. 17:11, 14-23, 1Kor. 

10:16-17. 

A. Ga shăka ningnan chyum laika hta rawng ai Kărai hte seng ai hpaw hpyan da ai 

lam hku nga yang hpung a npawt shăra—lăngai sha re kăhkyin gumdin ai lam 

a jet ai npawt shăra gaw ahkyak dik ai măbyin măsa lam măsum hte gumhpawn 

da ai. 

1. Hpung a npawt shăra măhkri shawn gumhpawn da ai lam gaw, shawng nnan

na măbyin gaw, ninggawn tawa ting hte seng ai shingdaw nlu ai jet ai Hkristu

a hkumhkrang lăngai sha re kăhkyin gumdin ai lam rai nga ai. Ehp. 4:4.

a. Ndai lăngai sha re kăhkyin gumdin ai lam hpe “Wēnyi a lăngai sha re

kăhkyn gumdin ai lam” ngu tsun ai. kăji 3.

b. Ndai lăngai sha re kăhkyin gumdin ai lam gaw Yawhan 17 hta Mădu Kărai

akyu hpyi ai lăngai sha re kăhkyin gumdin lam---ninggam hte ninggam

laidi ai măsum lăngai Kărai hte Hkristu hta kamsham ai ni yawng a găyau

gumhpawn nga ai lăngai sha re kăhkyin gumdin lam rai nga ai. kăji 6, 11,

14-24.

c. Ndai lăngai sha re kăhkyin gumdin lam gaw Hkristu hta kamsham ai ni

yawng a wēnyi kăta de, Kărai hte seng ai asak rai nga ai Hkristu hte asak

a wēnyi hku nna shanhtē nnan kălang bai shăngai ai lam hta bang ya sai

rai nga ai.

2. Hpung a npawt shăra lăhkawng ngu na măsa lam gaw, buga hpung rai

nhtawm, shănu nga ai buga a shingdaw nlu ai npawt shăra rai nga ai. Kas.

14:23, Tit. 1:5, Shr. 1:11.

3. Hpung a npawt shăra măsum ngu na măsa lam gaw, lăngai sha re kăhkyin

gumdin lam a wēnyi a jet ai lam rai nhtawm, ninggawn tawa ting hte seng ai

shingdaw nlu ai Hkristu a hkumhkrang lăngai sha re kăhkyin gumdin ai lam

hpe buga hpung a buga hte seng ai shingdaw nlu ai npawt shăra hta shădan

shădawng ai lam rai nga ai. 1Yhn. 5:6, Yhn. 16:13.

a. Kărai hte seng ai măsum lăngai a jet ai asak hkrung lam rai nga ai jet ai

wēnyi hku nna Hkristu a hkumhkrang lăngai sha re kăhkyin gumdin lam

gaw jet ai hte sak hkrung ai lam byin wa ai.

b. Ndai wenyi kaw nna hpung a npawt shăra gaw tăra rap ra lădat hta nre

sha, asak hta hkan nang hkan sa ai lam rai nga ai.

c. Ndai wēnyi hku nna hpung a jet ai npawt shăra gaw măsum lăngai Kărai

hte rau mătut măhkai da ai lam nga nga ai. Ehp. 4:3-6.

B. Hkristu a asak hkrung ai hkumhkrang rai nga ai hpung gaw ga kăran nlu ai, ga 

kăran na mătu nmai byin ai lam rai nga ai. Ndai shingdaw nlu ai hkumhkrang 

gaw buga hpung law law hta dandawng ai lam gaw măsum lăngai Kărai hte rau 

nga nga ai hku nna, Kărai hte seng ai lăngai sha re kăhkyin gumdin ai lam hta 

mung, Kărai hte seng ai măbyin măsa, shingra măbyin, namchyim, dandawng 

lam, bungli gălaw ai lam hte sakse hkam ai lam ni hta mung dandawng ai lam 

rai nga ai. Shr. 1:11, Yhn. 17:11, 21, 23. 

C. Jet ai lăngai sha re kăhkyin gumdin lam---Kărai Kăsang a măbyin măsa hte 

măren rai nga ai lăngai sha re kăhkyin gumdin lam gaw, kăja ai kumla mahkra 

shang lawm ai yawng măyawng lawm ai, hpring tsup dam lăda ai lăngai sha re 

kăhkyin gumdin ai lam rai nga ai. Shk. 23:6, 36:8-9, 43:3-4, 84:1-8, 10-12, 

92:10, 133:1, 3b. 

1. Lăngai sha re kăhkyin gumdin lam gaw bai lu la hkrum ai shăloi, wēnyi măsa

sutsu ai lam yawng hte kăja ai kumla yawng ni gaw dai hte rau bai lu la ai.

Hpa măjaw nga yang dai ni yawng gaw lăngai sha rai nga ai lam hta nga nga

ai măjaw rai nga ai. Ehp. 4:3, 3:8.

2. Kărai hpe nawku dawjau ai lam yawng mahkra hte wēnyi măsa sutsu ai lam

yawng gaw, jet ai lăngai sha re kăhkyin gumdin ai npawt shăra hta nga nga

ai anhtē a lam ni rai nga ai. Trj 8:7-9, 12:12, 26-28.

3. Jet ai lăngai sha re kăhkyin gumdin ai lam gaw, adaw achyen rai nga ai

lăngai sha re lam nrai nga ai. Dai gaw kăba la ai, hprung tsup ai, dam lăda ai

lăngai sha re lam, yawng măyawng shang lawm ai lăngai sha re kăhkyin

gumdin lam rai nga ai. Shk. 133:1.

a. Ehp. 4:3-6 hta tsun da ai hte măren, ndai lăngai sha re kăhkyin gumdin

ai lam gaw Kăwa Kărai Kăsang, Mădu Hkristu hte asak hpe jaw ya ai wa

hku nna wēnyi ni shang lawm nga ai.

b. Yawng măyawng lawm ai lăngai sha re kăhkyin gumdin lam gaw, kăja

ai kumla na mai kăja ai lam ni hte daw shan ni yawng hpe anhtē mădu la

lu na ahkang nga nga ai. kăji 1-2.

D. Anhtē gaw tsaw ai kawng ni hpe jăhten kau na hte seng nna mung, jet ai yawng 

măyawng lawm ai lăngai sha re kăhkyin gumdin lam hpe bai lu la na hte hkang 

zing na hte seng nna mung shingran jaw na mătu, Mădu Kărai hpe chyēju dum 

let, shăkawn ra ai. Daini Mădu Kărai a bai lu la ai lam hta ndai lăngai sha re 

kăhkyin gumdin lam hpe chye ai, hkrum kădup hkam sha ai hte kăbu găra lu ai 

lam gaw, anhtē a lak san ahkaw ahkang nan rai nga ai.  Shk. 133:1, 3b. Yhn. 

17:21-23. Ehp. 4:3-6. 




